
ABSTRAK

Kajian kualitatif ini bertujuan untuk mendokumentasikan Zaifri Husin sebagai seorang
pengarah teater moden di Malaysia. Selain itu, mengkaji dan mengenal pasti pengarahan Zaifri
Husin dalam Teater Muzikal Upin dan Ipin. Teori Dean dan Carra (1989) yang merangkumi lima
asas pengarahan pentas iaitu, komposisi, gambaran, pergerakan, ritma dan pendramaan pantomime
digunakan sebagai kerangka teori yang diaplikasikan pada kajian ini. Dalam mengkaji pengarahan
Zaifri Husin, pengkaji menggunakan video pementasan Teater Muzikal Upin dan Ipin (2012) yang
telah dipentaskan di Istana Budaya untuk mengkaji dan mengenal pasti pengarahan Zaifri Husin.
Kepentingan utama kajian ini adalah untuk memberikan pemahamanan yang mendalam berkenaan
pengarahan seorang pengarah teater yang penting dan sumbangan beliau dalam dunia teater di
Malaysia khususnya. Seterusnya, kajian ini juga mendokumentasikan pengalaman dan kerjaya
Zaifri Husin dalam bidang pengarahan pentas teater, terutamanya teater muzikal. Di samping itu,
kajian ini dilakukan untuk menyatakan bahawa Zaifri Husin adalah seorang penggiat teater moden
di Malaysia yang lebih menjurus kepada penggunaan pelakon kanak-kanak sebagai tunjang cerita.
Kesimpulannya, kajian mengenai pengarah teater moden Malaysia harus dilaksanakan dengan
terperinci. Akhir sekali, kajian berkaitan pengarah teater moden Malaysia mahupun yang lelaki
atau perempuan harus didokumentasikan untuk tujuan mengenali sejarah dan perkembangan
pengarahan teater moden Malaysia dan juga tokoh-tokoh lain yang di dalam bidang pengarahan

pentas teater di Malaysia.

vi



ABSTRACT

This research is to document Zaifri Husin as a modern theater director in Malaysia. In
addition, this research main objective is to study and identify the style of Zaifri ways of directing
in Upin and Ipin the Musical. The theory by Dean and Carra (1989), which is the five fundamentals
of stage directing, that are, composition, picturization, movement, rhythm and pantomimic
dramatization used as the theoretical framework applied in this study. In studying Zaifri Husin
directing style, researchers used the video that staging Upin and Ipin the Musical (2012), which
was staged at the Istana Budaya in order to identify Zaifri Husin directing style. The importance
of'this study is to provide a deep understanding regarding the directing style of an important theater
director and their contributions to the world of theater in particular. Furthermore, this study also
documenting the experiences of Zaifri Husin career in theater, especially in musical theater. This
study also conducted in order to acknowledge Zaifri Husin as a modern theater enthusiasts in
Malaysia that is more geared to the use of child actors as the backbone of the story. In conclusion,
the study of modern Malaysian theater directors must be implemented in detail. Studies of modemn
theater director Malaysia whether man or woman must be documented for the purpose of
recognizing the history and development of modern theater directing in Malaysia and its theater

enthusiasts.

BAB SATU

PENGENALAN

1.1 Latar Belakang Kajian

Zaifri Husin atau nama sebenar beliau iaitu Zaifri Bin Husin. Beliau telah dilahirkan di
Kampung Seri Menanti, Muar, Johor pada 23 Jun 1965. Anak kelahiran Muar, Johor ini menerima
pendidikan awal di Sekolah Rendah Parit Jamil, Muar, Johor dari tahun 1972 hingga 1977 sebelum
melanjutkan pelajaran di Sekolah Menengah Seri Menanti, Muar, Johor sehinnga beliau
menghabiskan Sijil Rendah Pelajaran (SRP) dari tahun 1978 schingga 1980. Pada tahun 1981
hingga 1982, beliau berpindah ke Sekolah Menengah Tengku Mahkota, Muar, Johor dan habis
sehingga Sijil Pelajaran Malaysia (SPM).

Selepas setahun, beliau memasuki program matrikulasi di Unversiti Sains Malaysia (LISM)
dari 1983 hingga 1984. Pada tahun 1991, beliau telah memperoleh ljazah Sarjana Muda
Komunikasi Dengan Kepujian: Major- Filem dan TV, minor- Seni Lakon di USM. Akhir sekali
beliau juga telah memperoleh Sarjana Pengarahan Teater (MFA Theatre Directing) dari Middlesex
University, London pada tahun 2004. Sebelum itu, beliau juga sempat belajar di Russian Federation
Theatre Arts Academy, Moscow berkenaan teknik Meyerhold iaitu biomechanics dan juga Asia
Theatre di Bangkok, Thailand. (Husin, 2016)

Penglibatan pertama beliau dalam pengarahan teater ialah pada tahun 1988 dengan nama
pementasan pendek iaitu Puteri Sepet Kipas Melintang di USM dan juga pementasan pendek yang

bertajuk Hikayat Raja Buluh Terbakar pada tahun 1990 juga di USM. Pada tahun 1994, beliau telah



mengarahkan persembahan teater yang bertajuk Malay Girl yang dipersembahakan semasa Hari
Kualiti anjuran Kementerian Kebudayaan, Kesenian dan Pelancongan Malaysia.

Anugerah pertama beliau dalam pengarahan teater adalah pada tahun 1995 dengan
merangkul tempat pertama di Inter Ministry of Malaysia Arts Festival dan diikuti oleh pementasan
arahan beliau iaitu Bawang Putih Bawang Merah pada tahun 1996 juga di tempat yang pertama.
Pada tahun 1997, beliau mengarahkan persembahan khas yang bersempena dengan maijlis
perpisahan untuk bekas Pengarah Kanan Muzium Negara dan juga untuk Pengarah-pengarah kanan
Jabatan Arkib. Pada tahun yang sama juga, beliau mula mengarahkan teater kanak-kanak iaitu
Bawang Putih Bawah Merah yang dianjurkan oleh Wilayah Persektuan Kuala Lumpur dan juga
teater kanak yang bertajuk Taman Baginda yang telah dianjurkan oleh akhbar Utusan Malaysia.
Bagi teater Malam Haram pada tahun 1998, beliau telah diamanahkan untuk menjadi penolong
pengarah yang dianjurkan oleh akhbar Utusan Malaysia.

Pada tahun 1999 hingga 2000, beliau juga mengarahkan Usman Awang Poem Nights oleh
akhbar Utusan Malaysia. Beliau juga mengarahkan sebuah persembahan khas bersempena dengan
majlis perpisahan unfuk bekas Sectiausaha Kanan Kementerian Kebudayaan, Kesenian dan
Pelancongan, Uda dan Dara pada tahun 2001, monodrama Angin Mengambang pada tahun 2005,
Belalang Kenit, Sarah dan juga teater kanak-kanak pada tahun 2006. Gamat pada tahun 2007 dan
teater kanak-kanak Ali Baba dipentaskan semasa 8" International Children Performing Arts
Festival New Delhi yang dianjurkan oleh Ryan Foundation, juga pada tahun 2007 (Husin, 2016).

Teater Bangsawan yang betajuk Musang Berjanggut pada tahun 2008, teater muzikal
Gamat dan Mana Setangginya pada tahun 2009 di Istana Budaya. Pada tahun 2010, teater muzikal
Ali Baba telah dibawa ke Hamedan International Theatre Festival For Children and Young Adults,

Iran. Zaifri Husin telah dinobatkan sebagai Pengarah Terbaik (Best Director) dan persembahan



terbaik (Best Performance) bagi kategori teater muzikal kanak-kanak. Teater muzikal Gamat ini
Jjuga telah menerima lima anugerah |ain termasuk Muzik Terbaik (Best Music) dan tempat kedua
untuk set dan juga kostum. Pondok-Pondok pada tahun 2011, teater muzikal Upin dan Ipin pada
tahun 2012 dan akhir sekali teater bangsawan yang bertajuk Chelorong Cheloreng pada tahun 2012
juga.

Antara yang mendorong Zaifri Husin untuk mengarah teater muzikal Upin dan Ipin adalah
kerana beliau telah dipelawa oleh CTRA Production. Beliau mencadangkan agar dibuat teater
muzikal kanak-kanak dari filem pengembaraan Upin dan Ipin. Sewaktu bertemu dengan Les’
Copague Production iaitu tuan punya dan penerbit animasi Upin dan Ipin pada tahun 2012, mereka
tertarik dengan cadangan dan konsep yang dikemukakan oleh Zaifri Husin. Beliau telah
diamanahkan untuk menulis skrip baharu berdasarkan siri-siri Upin dan Ipin untuk digarap menjadi
sebuah cerita. Pada tahun yang sama dalam pertemuan yang berikutnya, pihak Les’ Copaque
Production berminat untuk bekerjasama dengan CTRA Production dan Zaifri Husin telah

ditawarkan sebagai penerbit, penulis skrip serta pengarah teater muzikal Upin dan Ipin. (Husin,

<

e, < ..

Rajah 1.1: Zaifri Husin

2016)




1.2  OBJEKTIF KAJIAN
|. Mendokumentasikan Zaifri Husin sebagai seorang pengarah teater moden di
Malaysia.
2. Mengkaji dan mengenal pasti jika Zaifri Husin menerapkan kelima-lima asas

pengarahan pentas (Dean & Carra, 1989) dalam teater muzikal Upin dan Ipin.

1.3 PERMASALAHAN KAJIAN
Kajian ini dilakukan kerana kekurangan sumber ilmiah berkaitan pengarahan Encik Zaifri

Husin dalam teater muzikal Upin dan Ipin.

1.4  PERSOALAN KAJIAN

Apakah gaya pengarahan Zaifri Husin?

1.5 SKOP KAJIAN

Fokus pengkaji dalam kajian ini tertumpu kepada pengarahan Zaifri Husin dalam teater
muzikal Upin dan Ipin. Pengkaji menggunakan lima asas pengarahan pentas (komposisi,
gambaran, pergerakan, ritma, dan pendramaan pantomim) untuk mengenal pasti dan menganalisis

gaya pengarahan Zaifri Husin dalam teater muzikal Upin dan Ipin.

1.6 KEPENTINGAN KAJIAN
Kepentingan utama kajian ini adalah untuk memberikan pemahamanan yang mendalam
berkenaan pengarahan seorang pengarah teater yang penting dan sumbangan beliau dalam dunia

teater di Malaysia khususnya. Seterusnya, kajian ini juga mendokumentasikan pengalaman dan



kerjaya Zaifri Husin dalam bidang pengarahan pentas teater, terutamanya teater muzikal. Di
samping itu, kajian ini dilakukan untuk menyatakan bahawa Zaifri Husin adalah seorang penggiat

teater moden di Malaysia yang menjurus kepada pelakon kanak-kanak sebagai tunjang cerita.



BAB DUA

SOROTAN KESUSASTERAAN/ KAJIAN LITERATUR

2.1  PENDAHULUAN

Bab ini mengulas berkenaan bacaan dari kajian lepas dari buku-buku, artikel, majalah dan
sumber lain yang sahih. Pengkaji menggunakan buku untuk melakukan kajian lepas untuk
mendapatkan maklumat yang betul.

Dalam kajian mengkaji dan mengenal pasti pengarahan Zaifri Husin dalam teater muzikal
Upin dan Ipin, terdapat beberapa panduan ilmiah yang berkaitan dengan kajian pengkaji. Kesemua
sumber ilmiah tersebut pengkaji gunakan dan pilih bersesuaian dengan kajian secara teori dan juga
secara praktis. Jika dari segi teori, pengkaji meggunakan buku oleh Alexander Dean dan Lawrence
Carra iaitu “Fundamentals of Play Directing: The Fifth Edition’. Dalam buku ini, pengkaji telah
memilih lima asas dalm pengarahan pentas (the five fundamentals of play directing) oleh Dean dan
Carra (1989) untuk dijadikan sebagi panduan dalam penulisan ilmiah.

Di dalam lima asas tersebut terdapat komposisi, gambaran, pergerakan, ritma dan
pendramaan pantomim. Memandangkan Zaifri Husin gemar menggunakan ‘hiomechanics’ dalam
pengarahannya, pengkaji menggunakan buku yang bertajuk ‘Meyerhold speaks Meyerhold
rehearses’, oleh Aleksandr Gladkov (1997) yang telah diterjemahkan, disunting serta diberi
pendahuluan oleh Alma Law. Bagi menambahkan maklumat berkenaan dengan pementasan
muzikal, pengkaji telah menggunakan buku yang ditulis oleh Elaine A. Novak dan Deborah Novak
yang bertajuk ‘Staging Musical Theatre ' (1996). Walaupun ramai pengarah teater di Malaysia yang

berbakat, tiada banyak penghasilan buku yang mengisahkan perihal mereka. Kesemua kajian



ilmiah ini dilakukan di Pusat Khidmat Maklumat Akademik (PKMA), Universiti Malaysia

Sarawak.

2.2  GELINTIRAN KESUSASTERAAN

Buku yang ditulis oleh Alexander Dean dan Lawrence Carra iaitu ‘Fundamentals of Play
Directing: The Fifih Edition’ telah mengemukakan ‘the five fundamentals of play directing’.
Pengkaji telah memilih lima asas pengarahan dalam pementasan iaitu ‘komposisi, gambaran,
pergerakan, ritma dan pendramaan pantomim. Pengkaji menggunakan lima elemen ini sebagai teori
dalam mengkaji dan mengenal pasti pengarahan Zaifri Husin dalam pementasan teater muzikal
Upin dan Ipin.

Berdasarkan buku yang bertajuk Meyerhold speaks Meyerhold rehearses’, oleh Aleksandr
Gladkov (1997) yang telah diterjemahkan, disunting serta diberi pendahuluan oleh Alma Law,
menerangkan perihal kehidupan Meyerhold sebelum beliau mencipta teknik ‘hiomechanics ' dan
selepas beliau mencipta teknik tersebut. Dalam temubual melalui emel dengan Zaifri Husin, beliau
mengatakan bahawa ‘biomechanics’ “diperkenalkan oleh Meyerhold di Rusia dalam melatih
pelakon-pelakonnya yang sezamaan dengan Stanislavsky. Pelakon dilatih supaya mendapat
keberanian dan keyakinan diri dengan tubuh yang bersedia melalui latihan di tempat vang tinggi
dan penggunaan akrobatik dalam latihan, ‘Physicological gesture’ dipentingkan dalam lakonan
dalam memancarkan konflik perwatakan. Latihan biomekanik adalah suatu mekanisme untuk
mencapai persembahan lakonan yang mantap dengan pengaliran emosi yang licin dan kemas. Juga,
penggunaan tubuh yang memberi kesan emosi yang besar kepada penonton dan rakan lakon. Jadi,
keteramapilan menarik dapat ditonjolkan oleh pelakon secara solo atau berkumpulan dalam

persembahan. (Husin, 2016)



Buku yang bertajuk ‘Staging Musical Theatre’ oleh Elaine A. Novak dan Deborah Novak
(1996) berkaitan bagaimana untuk mementaskan sebuah pementasan muzikal. Buku ini memberi
panduan dalam cara untuk mementaskan pementasan teater muzikal yang lebih praktikal. Boleh
dikatakan bahawa buku ini memberi panduan yang lengkap untuk bagaimana ingin mementaskan
sesebuah teater muzikal.

Selain itu, pengkaji juga telah membuat bacaan berkenaan perkembangan teater di Malaysia
jaitu melalui buku yang bertajuk Teater Melayu Teks dan Fksperimentasi oleh Fazilah Husin
(2010). Di dalam buku ini, Fazilah mendokumentasikan sejarah perkembangan teater Melayu yang
dimulakan dengan teater eksperimental Melayu, teks dan kegiatan teater eksperimental Melayu
dari 1980 sehingga 1990-an, teks dramatic dalam struktur naratif dan pembentukan aksi dan akhir
sekali teater pasca kebali ke akar umbi.

Bagi mencari sumber lain berkaitan dalam bidang pengarahan teater, pengkaji juga
membaca buku yang bertajuk Drama Melayu: Dari Skrip ke Pentas oleh Rahmah Bujang (1994).
Buku ini menjelaskan bagaimana drama boleh dijadikan sebagai suatu kejadian yang berupaya
dalam merangsang penagalaman emosi atau pemikiran melalui persembahan-persembahan ritual.
Bagaimanapun, ilmu drama dan lakon itu sendiri sudah mencapai laluan atau keadaan yang
kompleks dan juga mutu seninya yang tinggi dan tidak sepatuntnya konsep drama itu dipandang
remeh oleh masyarakat yang ingin maju. Tambahan lagi, buku ini mengetengahkan aspek
pengerjaan drama melalui media teater dengan memberi tumpuan kepada aspek pemilihan skrip,
seni lakon. pengarahan, kostum, latar muzik dan juga pentas. Tetapi, ciri-ciri yang dikemukakan
oleh Rahmah Bujang (1994) terlalu mendalam untuk dijadikan sebagai panduan dalam penulisan
ilmiah pengkaji jika hendak dibandingkan dengan lima asas pengarahan pentas oleh Dean dan

Carra (1989).

